
Përmbledhje 

 Raportit  Konsultativ  të  ZRRE  për  komentim  i  janë  përgjigjur  Organizata  Jo‐Qeveritare 

“Konsumatori”,  Lidhja  e  Pensionistëve  dhe  Invalidëve  të  Punës,  Kompania  Kosovare  për 

Distribuim  dhe  Furnizim me  Energji  Elektrike,  Konsorciumi  Kosovar  i  Shoqërisë  Civile  për 

Zhvillim  të  Qëndrueshëm  (KOSID),  Korporata  Energjetike  e  Kosovës  dhe  një  numër  i 

qytetarëve apo palëve të interesit të tjerë. 

 Sipas  vlerësimeve  të  ZRRE‐së  të  shpjeguara në  këtë dokument,  komentet e pranuara nuk 

ndryshojnë  vlerësimet fillestare të dhëna në Raportin Konsultativ të ZRRE‐së. 

 Rrjedhimisht  ZRRE  propozon  që  të  Hyrat  Maksimale  të  Lejuara  të  Furnizuesit  Publik  të 

Energjisë Elektrike  rriten nga €240.0 milionë në €252.4 milionë për  të  reflektuar  rritjen e 

kostos së importit të energjisë. 

 Rritja e kostos së blerjes së energjisë me shumicë ndikon nëe të Hyrat Maksimale të Lejuara 

të  të gjithë  të  licensuarve dhe këto ndikime do  të vlerësohen me kujdes gjatë procesit  të 

azhurnimeve vjetore për vitin rregullativ 2015.  

 ZRRE gjatë procesit të azhurnimeve të rregullta do të vlerësoj edhe ndryshimet e llogaritjes 

së ngarkesave të rregullura të shfrytëzimit të Sistemit të Shpërndarjës (DUOS) dhe llogaritjen 

e KOSTT‐it për ngarkesat për shfrytëzimin e rrjetit të transmisionit (TNUOS).  

 Vendimi për shqyrtim të jashtzakonshëm ka ndikim në të gjitha kostot tjera të sistemit, por 

duke pasur parasysh nevojën e një analize të detajuar, përveç në rastin e Furnizuesit Publik, 

Vendimet për të hyrat maksimale të lejuara mbeten në fuqi për të licensuarit tjerë, në këtë 

rast KEK, KOSTT dhe OSSH. Poashtu Vendimi i shqyrtimit të jashtzakonshëm duhet të lexohet 

dhë  është  pjesë  e  Vendimeve  të  mëhershme  për  të  hyrat  maksimale  të  lejuara  për 

Furnizuesin Publik. Çdo ndryshim i cili rrjedh si pasajë direkte e këtij Vendimi për Shqyrtim të 

jashtëzakonshëm  do  të  mirret  parasysh  gjatë  procesit  të  azhurnimeve  vjetore  për  vitin 

rregullativ 2015.  

 Ndikimi kumulativ i rritjes së kostos së blerjes së energjisë është që të rrisë tarifën me pakicë 

të energjisë elektrike në vlerë prej 5.18%. 



Hyrje 

|3 

1 Hyrje 

Zyra  e Rregullatorit  për  Energji  është  në  procesin  e  shqyrtimit  të  jashtëzakonshëm  të  tarifave  të 

energjisë  elektrike  si  pasojë  e  ndryshimeve  në  balancën  e  energjisë  elektrike  nga  mungesa  e 

gjenerimit në Kosovën A. Shqyrtimi i jashtëzakonshëm i të Hyrave Maksimale të Lejuara (MAR) të një 

të  licencuari  nënkupton  ndërhyrjen  e  ZRRE‐së  për  të  rivlerësuar MAR‐in  e  të  njëjtit  si  pasojë  e 

ndodhjes së ngjarjeve të jashtëzakonshme që janë jashtë kontrollit të të licencuarit. 

Renditja kronologjike e ngjarjeve që kanë sjellur në shqyrtimin e  jashtëzakonshëm është dhënë më 

poshtë: 

 6 qershor 2014 – Shpërthimi në Termocentralin Kosova A  redukton në masë  të ndjeshme 

disponueshmërinë e gjenerimit vendor për të furnizuar konsumatorët e rregulluar; 

 10 qershor 2014 – KEK dërgon në ZRRE Kërkesë për shqyrtim të jashtëzakonshëm 

 26 qershor 2014 – KEK dërgon në ZRRE Raportin për dëmet e shkaktuara nga aksidenti; 

 4  gusht  2014  –  KEDS  dërgon  në    ZRRE  kërkesën  për  shqyrtim  të  jashtëzakonshëm  të  të 

hyrave maksimale  të  lejuara  të  furnizuesit publik, si pasojë e rritjes së kostos së  furnizimit 

ndaj konsumatorëve; 

 13 gusht 2014 – ZRRE publikon Raportin Konsultativ për Shqyrtimin e  Jashtëzakonshëm  të 

Tarifave  të  Energjisë  Elektrike  në  kuadr  të  SHTE8,  duke  kërkuar  komentet  e  palëve  të 

interesit në vlerësimet e saj; 

 Gjatë periudhës 13 gusht –26 gusht 2014, ZRRE ka mbajtur takime dhe konsultime të shumta 

lidhur me  shqyrtimin  e  jashtëzakonshëm  të  tarifave  të  energjisë  elektrike  në  kuadër  të 

SHTE8; 

 14 gusht  ‐ 26 gusht 2014 – Organizata Jo‐Qeveritare “Konsumatori”, Lidhja e Pensionistëve 

dhe  invalidëve  të Punës në Republikën e Kosovës dhe Kompania Kosovare për Distribuim 

dhe  Furnizim  me  Energji  Elektrike  (KEDS),  Korporata  Energjetike  e  Kosovës  (KEK), 

Konsorciumi    Kosovar  i  Shoqërisë  Civile  për  Zhvillim  të  Qëndrueshëm  si  dhe  161 

konsumatorë të tjerë dorëzojnë komentet e tyre në ZRRE. 

Ky Dokument ka për qëllim të ofrojë përgjigje ndaj komenteve të palëve të interesit në vlerësimet e 

ZRRE‐së  të  dhëna  në  Raportin  Konsultativ  të  datës  13  gusht  2014  si  dhe  të  ofrojë  vlerësimet 

përfundimtare  të  ZRRE‐së  pas  shqyrtimit  të  komenteve.  Vlerësimet  fillestare  të  ZRRE‐së,  dhe 

komentet e të gjitha palëve të interesit janë publikuar në faqën elektronike të ZRRE‐së.  

2 Komentet e OJQ Konsumatori 

Në komentet e dërguara më 22 gusht 2014, OJQ Konsumatori kundërshton propozimin e ZRRE‐së të 

dhënë  në  Raportin  Konsultativ.  Këto  komente  janë  publikuar  në  faqën  e  ZRRE‐së  dhe mund  të 

analizohen në linkun:  

http://ero‐ks.org/Tarifat/2014/OK_KONSUMATORI_1_KOMENTEt.pdf  

http://ero‐ks.org/Tarifat/2014/OK_KONSUMATORI_2_KOMENTEt.pdf 

Sipas OJQ Konsumatori ZRRE dhe KEK do të duhej të kishin vlerësuar faktorët të cilët kanë mundur të 

ndikojnë në shpërthimin në KEK sepse po bëhet fjalë për asete të konsumatorit pagues të Republikës 

së Kosovës. Sipas OJQ Konsumatori nuk ka logjikë që kompensimi të kërkohet nga konsumatori pa i 

dhënë raport vetë konsumatorit lidhur me dëmin dhe përgjegjësitë që ndërlidhen me të.  

ZRRE pajtohet me komentet e OJQ Konsumatori lidhur me mos‐kompensimin e kostove të sanimit të 

dëmeve materiale të shpërthimit pa pasur vlerësim të detajuar  lidhur me shkaktarët e shpërthimit. 

Pikërisht  në  Raportin  Konsultativ  ZRRE  ka  theksuar  se  shqyrtimi  i  jashtëzakonshëm  i  të  hyrave 

maksimale të lejuara të KEK‐ut, mund të iniciohet vetëm në rast të ngjarjes së jashtëzakonshme që 

është jashtë kontrollit të KEK‐ut siç është definuar  në Shtojcën 7 paragrafin 1.3 (ii) të Rregullës për 

Vendosjen e Çmimeve të Gjeneratorit të Rregulluar. 

Mbështetur në nenin 41 të Ligjit për Rregullatorin e Energjisë dhe në aktet nënligjore (Rregulla për 

Përcaktimin e Çmimeve), ZRRE është përgjegjëse për përcaktimin e të Hyrave Maksimale të Lejuara 

për të  licencuarit dhe përcaktimin e tarifave për aktivitetet e rregulluara në sektorin e energjisë në 

Republikën e Kosovës. 

Sipas  legjislacionit sekondar të Hyrat Maksimale të Lejuara të një të  licencuari mund të rivendosen 

edhe brenda viteve relevante pas përshtatjeve të rregullta vjetore me inicimin e të ashtuquajturave 

shqyrtime të jashtëzakonshme (Neni 6 i Rregullës për Vendosjen e Çmimeve të Gjenerimit dhe Neni 

6  i Rregullës për Vendosjen e Çmimeve të Furnizuesit Publik  ‐ FPEE). Sipas rregullave të  lartcekura, 

shqyrtimet e  jashtëzakonshme kanë për qëllim përshtatjen e  të hyrave  të  lejuara  të kompanive  të 

rregulluara  si pasojë e ngjarjeve  të  jashtëzakonshme në  rast  se  të njëjtat kanë ndikuar në kalimin 

pragut  të materialitetit,  që  sipas  rregullave,  është  caktuar  të  jetë  5%  e  të  hyrave maksimale  të 

lejuara të kompanisë së rregulluar. Procesi i Shqyrtimit të jashtëzakonshëm është proces i ndarë nga 

proceset e përshtatjeve të rregullta. 

Pas shpërthimit të datës 6 qershor 2014 në Termocentralin (TC) Kosova A të Korporatës Energjetike 

të Kosovës  (KEK), KEK‐u dhe KEDS‐i kanë parashtruar kërkesë në ZRRE për hapjen e  shqyrtimit  të 

jashtëzakonshëm  të  të hyrave maksimale  të  lejuara. ZRRE vetëm pas  të gjitha analizave  të bëra  të 

kësaj ngjarje ka pranuar ta hap shqyrtimin e jashtëzakonshëm tarifor. ZRRE ka bërë analiza detale të 

kostove shtesë të cilat janë kërkuar nga të licencuarit për tu mbuluar dhe mos lejimi i këtyre  kostove 

shtesë  do  të  rrezikonte  sigurinë  e  furnizimit me  energji  elektrike.  Lidhur me  këtë  ZRRE me  datë 

13.08.2014  ka  hapur  shqyrtimin  e  jashtëzakonshëm  për  përcaktimin  e  të  hyrave  maksimale  të 

lejuara  për  të  licencuarit  KEK  dhe  KEDS  dhe  ka  publikuar  në  faqen  e  vet  elektronike  Raportin 

Konsultativ të shqyrtimit të  jashtëzakonshëm të tarifave të energjisë elektrike në kuadër të SHTE8. 

ZRRE ka ftuar të gjitha palët e interesit duke përfshirë edhe konsumatorët që deri më datën 22 gusht 



Komentet e OJQ Konsumatori 

|5 

2014  të  japin komentet e  tyre në  lidhje me kërkesat e kompanive dhe vlerësimeve  të ZRRE‐së, që 

pastaj këtë afat e ka shtyrë deri më datë 26 gusht 2014 për të mundësuar kohë të mjaftueshëm për 

komentim. ZRRE në çdo shqyrtim tarifor për gjatë gjithë viteve të funksionimit të saj ka qenë e hapur 

dhe  transparente  ndaj  të  gjithë  palëve  të  interesit,  dhe  se  çdo  raport  konsultativ  për  të  hyrat  e 

lejuara e ka publikuar në  faqen e vet elektronike dhe  i ka  ftuar palët që  të paraqesin komentet e 

tyre. 

Sa i përket konsultimit të Rregullave të Çmimeve, ZRRE pas hyrjes në fuqi në dhjetor të vitit 2010 të 

ligjeve  të  reja  për  sektorin  e  energjisë,  ka  identifikuar  ndryshimet  e  nevojshme  në  legjislacionin 

sekondar përfshirë edhe legjislacionin që ka të bëjë me rregullimin e tarifave. Madje gjatë vitit 2011 

ka konsultuar dy herë Rregullat e Çmimeve,  të cilat kanë qenë  të publikuara në  faqen elektronike 

zyrtare  të  ZRRE‐së, para  se  të  marrë  vendime  për  aprovimin  e  këtyre  Rregullave.  ZRRE  gjatë 

përcaktimit  të  tarifave  të  energjisë  elektrike  ndjek  parimet  e  rregullimit,  i  cili  përveç  rregullimit 

“ekonomik” fokusohet në çmime, kualitetin e shërbimit, sigurinë e furnizimit, investime, si dhe merr 

parasysh edhe aspektin social, mjedisin, shëndetin si dhe përballueshmërinë e çmimeve nga ana e 

konsumatorëve. 

Sipas Ligjit për Rregullatorin e Energjisë, ZRRE gjatë miratimit apo caktimit të tarifave, siguron që të 

licencuarve t’u mundësohet kthimi i të gjitha kostove të arsyeshme me qëllim që të arrihet siguria e 

furnizimit me energji elektrike për të gjithë konsumatorët. 

Gjykata Kushtetuese e Republikës së Kosovës me datë 16 tetor 2009 ka nxjerrë vendim për masën  e 

përkohshme  për  ndalimin  e  zbatimit  të mëtejmë  të  dispozitës  së  nenit  20.1  të  Ligjit mbi RTK‐në 

lidhur me pagesën e taksës për emetuesin publik RTK në vlerë prej 3.5€, dhe nga kjo periudhë kjo 

taksë nuk aplikohet në faturat e energjisë elektrike.  

Sa  i  përket  strukturës  tarifore  (bllok  tarifës)  ZRRE  në  shkurt  të  vitit  2014  ka  hartuar  një  raport 

konsultativ lidhur me strukturën tarifore dhe e ka publikuar në faqen e vet elektronike në të cilën ka 

kërkuar komente nga të gjitha palët e interesit. Lidhur me këtë raport ZRRE me datë 28 shkurt 2014 

ka mbajtur edhe një Diskutim Publik për Strukturën Tarifore ku  i ka ftuar të gjithë palët e  interesit 

përfshirë edhe konsumatorët për të marrë opinionet dhe komentet e tyre. Në këtë raport ZRRE ka 

paraqitur  avantazhet  dhe  disavantazhet  e  disa  opcioneve  të  strukturës  tarifore,  gjithashtu  janë 

paraqitur edhe ndikimet e mundshme të strukturës tarifore në sistem dhe te tarifat e rregulluara për 

konsumatorë.  

Siç është theksuar edhe në raportin konsultativ, ZRRE nuk rekomandon ngarkimin e konsumatorëve 

me  kostot  e  investimeve  kapitale  të nevojshme për  sanimin  e njësive  gjeneruese në mungesë  të 

informatave konkrete mbi hetimet në TC Kosova A për shkaqet e shpërthimit, andaj rekomandon që 

së pari  të priten rezultatet e hetimit  të shkakut të shpërthimit në mënyrë që të kuptojmë nëse ka 

qenë  apo  nuk  ka  qenë  Ngjarja  e  Jashtëzakonshme  nën  kontrollin  e  Gjeneratorit  të  Rregulluar 

(Paragrafi 1.3 (i) i Shtojcës 7 të Rregullës së Gjenerimit). 

Shpërthimi në TC Kosova A ka ndikuar në  reduktimin e energjisë së prodhuar nga gjeneratorët në 

krahasim me vlerën e parashikuar dhe si rezultat, në nivelin e energjisë që KEDS‐i mund të blejë nga 

KEK‐u.  Me  këtë  rast  KEDS,  si  furnizues  publik,  obligohet  që  të  aplikojë  reduktime  ndaj 

konsumatorëve për energjinë e cila është parashikuar të prodhohet nga KEK‐u ose të blejë energji 

nga  importi  për  të mbuluar ndryshimin në mes  të prodhimit  të parashikuar dhe  atij  të  realizuar. 

Çmimi më  i  lartë  i energjisë  së  importuar në krahasim me energjinë e prodhuar nga KEK‐u, do  të 

ndikojë në rritje të kostos së blerjes së energjisë me shumicë të Furnizuesit Publik, rrjedhimisht kjo 

do të ndikoj në rritjen e të të hyrave maksimale të lejuara të Furnizuesit Publik. Pra, një ndër arsyet 

më të rëndësishme për këtë shqyrtim të  jashtëzakonshëm tarifor është të ofroj siguri të furnizimit 

me  energji  elektrike  për  të  gjithë  konsumatorët,  për  të  parandaluar  rreziqet  e  mundshme  të 

reduktimeve. 

ZRRE rithekson se propozimi i dhënë në Raportin Konsultativ nuk ka të bëjë me kompensimin e KEK‐

ut për të sanuar dëmet e shpërthimit në KEK. Megjithatë, energjia që nuk do të mund të prodhohet 

nga KEK‐u duhet të kompensohet me energji të importuar që – sipas të dhënave të tregut – ka çmim 

dukshëm më  të  lartë se prodhimi  i humbur. Kostoja shtesë e këtij ndryshimi, sipas vlerësimeve  të 

Raportit Konsultativ, është €12.4 milionë. 

Ky koment nuk ka ndikuar në ndryshimin e vlerësimit fillestar të ZRRE‐së. 

3 Komentet e Lidhjes së pensionistëve dhe invalidëve të punës si dhe të 

qytetarëve të tjerë 

ZRRE  ka pranuar një  sërë  komentesh nga një  grup qytetarësh dhe nga  Lidhja  e Pensionistve dhe 

invalidëve të punës të cilët kanë kundërshtuar rritjen e tarifave të energjisë elektrike duke u bazuar 

në gjendjen e vështirë ekonomike dhe sociale të konsumatorëve. 

Komentet e Lidhjes së Pensionistëve dhe invalidëve të punës janë publikuar në linkun:  

http://ero‐ks.org/Tarifat/2014/Komentet_Lidhja_e_Pensionisteve_Invalideve_te_Kosoves.pdf 

Komentet individuale të qytetarëve apo palëve individuale të interesit janë publikur në linkun:  

http://ero‐ks.org/Tarifat/2014/Komentet_individuale_te_konsumatoreve.pdf 

Në  shkresën  e  dërguar  më  19  gusht  2014,  Lidhja  e  pensionistëve  dhe  invalidëve  të  punës  në 

Republikën  e  Kosovës  ka  kundërshtuar,  sipas  tyre,  Vendimin  për  ngritjen  e  çmimit  të  energjisë 

elektrike. Shkresa ka potencuar gjendjen e vështirë socio‐ekonomike të pensionistëve dhe invalidëve 

si pasojë e gjendjes së pazgjidhur të pensioneve të merituara që kanë ndikuar në rritjen e varfërisë 

së pensionistëve. 

ZRRE ka marrë parasysh vështirësitë e përditshme me  të cilat përballen konsumatorët e energjisë 

elektrike  në  Kosovë  përmes  strukturës  së  tanishme  të  tarifave me  pakicë  të  energjisë  elektrike. 

Mirëpo,  kjo  strukturë  tarifore  ka për qëllim  të ngarkojë  konsumatorët  shtëpiak me  çmime më  të 

ulëta për konsum më të ulët të energjisë elektrike dhe ngarkon me çmime më të larta konsumatorët 

shtëpiak me konsum më të lartë.  

Mandati ligjor i ZRRE‐së është që tarifat e aprovuara të reflektojnë koston e arsyeshme të furnizimit 

me energji elektrike të të gjithë akterëve në tregun e energjisë në Kosovë dhe propozimi i dhënë nga 

ZRRE  në  Raportin  Konsultativ  paraqet  rritjen  minimale  të  nevojshme  pa  të  cilën  nuk  mund  të 

përmirësohet furnizimi me energji elektrike si pasojë e shpërthimit në KEK. 

Këto komente nuk kanë ndikuar në vlerësimin fillestar të ZRRE‐së. 

4 Komentet  e  Kompanisë  Kosovare  për  Distribuim  dhe  Furnizim  me 

Energji Elektrike (KEDS)  

Komentet  e  Kompanisë  Kosovare  për  Distribuim  dhe  Furnizim  me  Energji  Elektrike  (KEDS),  të 

dorëzuara më 22 gusht 2014, janë fokusuar në llogaritjen nga ZRRE të Kostos së Blerjes së Energjisë 

me Shumicë (WHPC), Kostot e Operatorit të Sistemit të Shpërndarjes (OSSH MAR) si dhe në kostot e 

Lejuara të Furnizuesit Publik (FPEE).  Këto komente janë të publikuara në linkun:  

http://ero‐ks.org/Tarifat/2014/KEDS_komentet.pdf 

KEDS vlerëson se kostot e lejuara për import shtesë do të duhej të ishin €27.2 milionë duke u bazuar 

në skenarin më optimist të ofruar nga KEK‐u sipas të cilit pritet që njësitë A4 dhe A5 të kthehen në 

operim në dhjetor  të vitit 2014. Sipas KEDS, vlerësimi  i ZRRE‐së është dashur  të përfshijë edhe 75 

GWh energji të importuar në raste emergjente dhe në rrethana të veçanta për shkak të mungesës së 

kapaciteteve rezervë në Kosovë. 

Gjithnjë  sipas  KEDS‐it,  vlerësimi  i  ZRRE‐së  prej  €12.4  milionë  paraqet  nënvlerësim  pasi  që  në 

llogaritjen e kostove të blerjes së energjisë me shumicë, ZRRE ka trajtuar eksportin e energjisë si të 

hyra  shtesë  në  vend  se  ta  trajtojë  si  humbje  të  të  hyrave.  Rrjedhimisht,  sipas  KEDS‐it,  ZRRE  ka 

përfshirë vetëm vlerën neto të importit si vlerë përfundimtare që nuk reflekton nivelin e nevojshëm 

për  të mbuluar mungesën e prodhimit nga KEK dhe –  si e  tillë –  rezulton në ndryshim në mes  të 

furnizimit me energji dhe konsumit të energjisë elektrike. 

KEDS gjithashtu ka vlerësuar se parashikimi  i ZRRE‐së për çmimin e  importit prej 60 €/MWh është 

optimist pasi që çmimet e importit mund të rriten si pasojë e krizës politike në Ukrainë që sipas tyre 

mund të vështirësojë furnizimin e gazit në Evropë.  

ZRRE thekson se të dhënat e balancës së energjisë dhe parashikimet për hyrjen në operim të njësive 

A3 dhe A5 janë marrë nga vet parashikimi i KEK për pritjet e tyre për hyrjen në fuqi të këtyre njësive. 

Si operator i gjenerimit dhe implementues i instalimit të paisjeve të reja, konsiderojmë se KEK është 

pala më  e  informuar  lidhur me  atë  se  kur  pritet  të  hyjnë  në  operim  njësitë  në  fjalë.  Sipas  këtij 

skenari, energjia e humbur nga mos‐prodhimi i KEK është 426.9 GWh.  

ZRRE  nuk  pajtohet me  llogaritjet  e  KEDS  të  dhënë  në  Tabelën  1  të  komenteve  të  tyre  pasi  që 

supozimi  i dhënë nga KEDS‐i  injoron faktin se një pjesë e energjisë së mos‐prodhuar nga KEK është 

planifikuar paraprakisht që të eksportohet. Kjo ndodhë për shkak të eksportit të imponuar në rastet 

kur  kërkesa në  sistem  është nën nivelin minimal  teknik  të prodhimit  të njësive  gjeneruese.  Sipas 

vlerësimit  të ZRRE‐së, energjia e eksportuar  zvogëlohet për 112.4 GWh nga 599.0 GWh  ‐  sa  ishin 

parashikuar nga ZRRE  ‐ në 486.5 GWh. Efektivisht kjo paraqet rritje të të hyrave të KEDS‐it por me 

çmim të eksportit dhe jo me çmim të importit siç pretendon KEDS.  

Në  mungesë  të  evidencës  së  qartë  për  rritjen  e  kostos  së  importit  ZRRE  nuk  do  të  ndryshojë 

propozimin e saj fillestar për koston mesatare të energjisë së importuar prej 60 €/MWh. Megjithatë, 

ZRRE do të përshtasë çdo ndryshim në mes të kostos së parashikuar dhe asaj të realizuar të blerjes 

së energjisë gjatë Azhurnimeve Vjetore sipas Shtojcës 1 Paragrafit 2.2 të Rregullës për Vendosjen e 

Çmimeve të Furnizuesit Publik të Energjisë Elektrike. 

4.1 Kostot e Operatorit të Sistemit të Shpërndarjes (OSSH) 

Sipas  KEDS‐it,  ZRRE  ka  nënvlerësuar  kostot  e  humbjeve  të  OSSH‐së  si  pasojë  e  rritjes  së  kostos 

mesatare të blerjes së energjisë me shumicë. KEDS vlerëson se kostoja e humbjeve në shpërndarje 

do  të  duhej  të  ishte  €29.6  milionë  dhe  jo  €26.3  milionë  sa  është  dhënë  nga  ZRRE  në  Raport 

Konsultativ. 

ZRRE  thekson  se  ndryshimi  në  llogaritjen  e  kostos  së  blerjes  së  energjisë  ka  rrjedhur  si  pasojë  e 

llogaritjes nga KEDS të kostos mesatare të blerjes së energjisë në vlerë prej 32.5 €/MWh që ndryshon 

nga vlera e llogaritur nga ZRRE prej 29.5 €/MWh. ZRRE pajtohet se kostot e blerjes së humbjeve janë 

llogaritur në të njëjtën mënyrë si në llogaritjen e  SHTE8 e që aplikon në mënyrë direkte formulën e 

dhënë  në  paragrafin  2.4  të  Shtojcës  1  të  Rregullës  për  Vendosjen  e  Çmimeve  të  Operatorit  të 

Sistemit të Shpërndarjes. Llogaritja e ZRRE‐së është përmbledhur në tabelën në vijim: 

 
      Tabela 1 Llogaritja e kostos së humbjeve pas rishqyrtimit 

     
SHTE7 
Lejuar 

SHTE7 
Realizuar 

SHTE8  
Lejuar 

SHTE8 
Rishqyrtuar 

Humbjet e 
Lejuara                

LSSAt  %  27.4%  32.5%  25.6%  25.6% 

REUEt  GWh  4,479.9  4,576.1  4,284.4  4,284.4 

WHEAt  €/MWh  30.2  27.4  27.3  29.5 

                 

LSSCat‐1        37.9       

LSSCft‐1     37.1          

                 

LSACt‐1        44.9       

                 

LSSCt     37.1     23.8  26.3 

 

4.2 Kostot e Furnizuesit Publik të Energjisë Elektrike (FPEE) 

KEDS ka deklaruar se shqyrtimi  i  jashtëzakonshëm mund të konsiderohet edhe për nën‐mbulimin e 

të hyrave  të  FPEE‐së pavarësisht  shpërthimit në TC Kosova A.  Sipas KEDS ndikimi  financiar  i nën‐

mbulimit  të  të hyrave për gjashtëmujorin: korrik‐dhjetor 2014 është 8%  i  të hyrave  të  lejuara nga 

ZRRE.  Sipas  KEDS  kjo  çështje  është  ngritur  edhe  në  kërkesën  e  KEDS  për  shqyrtim  të 

jashtëzakonshëm por ZRRE nuk e ka komentuar në Raportin e saj Konsultativ. 

ZRRE pajtohet me KEDS‐in  lidhur me referencën për shqyrtime të  jashtëzakonshme në rast të nën‐

mbulimit  të  të  hyrave  të  lejuara  nga  i  licencuari.  Megjithatë  ZRRE  konsideron  se  procesi  i 

shqyrtimeve të jashtëzakonshme është sqaruar në mënyrë të detajuar në Shtojcën 5 dhe Shtojcën 6 

të Rregullës së FPEE‐së: 

 Sipas  Shtojcës  5  Paragrafit  1  të  Rregullës  së  FPEE‐së,  FPEE mund  të  kërkojë  shqyrtim  të 

jashtëzakonshëm në rast se ka ndodhur ngjarja e jashtëzakonshme; 



Komentet e Korporatës Energjetike të Kosovës (KEK) 

|10 

 Sipas  Shtojcës  6  Paragrafit  1.3  (i)  të Rreguillës  së  FPEE‐së, një  ngjarje  e  jashtëzakonshme 

mund të konsiderohet ajo ngjarje që nuk ka qenë nën kontrollin e FPEE‐së. 

FPEE ka kërkuar shqyrtimin e  jashtëzakonshëm  të të hyrave si pasojë e nën‐mbulimit  të të Hyrave 

por nuk ka dëshmuar se arsyeja e nën‐mbulimit ka qenë  jashtë kontrollit të FPEE‐së (në pajtim me 

Shtojcën 6 paragraifn 1.3 (i) të Rregullësë së FPEE‐së). Specifikisht, për të plotësuar kërkesën e tyre, 

KEDS  është  dashur  që  ‐  përveç  tjerash  ‐  të  informojë  ZRRE‐në  nëse  KEDS  ka  arritur  të  faturojë 

konsumatorët në bazë të përcaktuesve të faturimit të aprovuar nga ZRRE gjatë SHTE8. ZRRE pret që 

KEDS  të  arrijë  të  përmirësojë  përcaktuesit  e  faturimit  në  pajtim me  kohën  reale  të  konsumit  të 

energjisë elektrike nga konsumatorët. Për më  tepër ZRRE do  ti analizon  të gjitha ndikimet e këtij 

Shqyrtimi të jashtzakonshëm tek të hyrat maksimale të lejuara për cdo të licensuar gjatë proceseve 

të azhurnimeve vjetore për vitin rregullativ 2015.  

Ky koment nuk ka ndikuar në vlerësimin fillestar të ZRRE‐së. 

 

 

5 Komentet e Korporatës Energjetike të Kosovës (KEK) 

Korporata  Energjetike  e  Kosovës  (KEK)  ka  komentuar  faktin  se  ZRRE  në  Raportin  Konsultativ  ka 

adresuar vetëm koston e riparimit të dëmeve të shkaktuara në blloqet A4, A5 dhe në elektrolizë por 

jo edhe humbjet e shkaktuara nga mos‐shitja e energjisë elektrike si pasojë e shpërthimit në vlerë 

prej €12 milionë. Ky koment është publikuar në linkun:  

http://ero‐ks.org/Tarifat/2014/KEK_komentet.pdf 

 

KEK komenton se ZRRE poashtu nuk ka marrë në konsideratë dëmet ndaj palëve  të  treta në vlerë 

prej €0.2 milionë. Ndikimi i përgjithshëm i investimeve kapitale, humbjet nga shitja e energjisë si dhe 

dëmet ndaj palëve  të  treta,  sipas KEK‐ut vlerësohet  të  jetë €19.2 milionë, që paraqet 13.7%. KEK 

poashtu ka komentuar që  sipas balancës  së  re  të energjisë, që është përpiluar pas përmbylljes  së 

procesit  të  tenderimit,  humbja  e  gjenerimit  nga  KEK  është    544 GWh  dhe  jo  427 GWh  sa  ishte 

supozuar fillimisht nga ZRRE. Sipas këtij skenari, vlera e përgjithshme e humbjeve të KEK është €21.7 

milionë që paraqet 15.5% të MAR të aprovuar nga ZRRE. 

ZRRE potencon se qëndrimi  i saj në Raportin Konsultativ ka qenë që nuk mund të ketë shqyrtim të 

jashtëzakonshëm  të  të Hyrave Maksimale  të  Lejuara  të KEK pa u dëshmuar  fillimisht që ngjarja e 

jashtëzakonshme ka qenë  jashtë kontrollit të Gjeneratorit. Raporti  i dorëzuar në ZRRE ku paraqitet 

analiza e pregaditur nga KEK në aspektin profesional dhe teknik të avarisë, nuk i përmbush kërkesat 

e ZRRE‐së për të sqaruar nësë Shpërthimi  i 6 Qershorit ka qenë nën kontrollin e Gjeneratorit sipas 

Rregullës për Vendosjën e Cmimeve të Gjenerimit. 

Ky koment nuk ka ndikuar në vlerësimin fillestar të ZRRE‐së. 

6 Komentet  e Konsorciumit Kosovar  të  Shoqërisë  Civile për  Zhvillim  të 

Qëndrueshëm (KOSID) 

Sipas KOSID ngjarja e  jashtëzakonshme tashmë është kaluar pasi që blloku A3 ka hyrë në  funksion 

pas 2‐3 javësh dhe është kaluar gjendja emergjente. KOSID konsideron se ngritja e tarifave po bëhet 

si rezultat i keqmenaxhimit të Qeverisë, KEK‐ut dhe KEDS‐it.  Ky koment është publikuar në linkun:  

http://ero‐ks.org/Tarifat/2014/KOSID_komentet.pdf 

 

ZRRE  pajtohet  se  blloku  A3  ka  hyrë  në  funksion  në  kohë  relativisht  të  shpejtë  pas  ngjarjes  së 

jashtëzakonshme por që dy blloqet A4 dhe A5 nuk do të mund të hyjnë në funksion deri në fund të 

vitit. Prodhimi  i humbur që duhet të zëvendësohet me  import, është  i mjaftueshëm për të  iniciuar 

shqyrtim të jashtëzakonshëm për MAR të furnizuesit publik. 

KOSID  komenton  se  ”sipas  Rregullës  për  vendosjen  e  çmimeve  të  operatorit  të  sistemit  të 

shpërndarjes (Rregulla për Çmimet e OSSH‐së) të aprovuar nga ZRRE, në Shtojcën 7, e cila parashtron 

detajet  rreth  Procesit  të  Shqyrtimit  të  Jashtëzakonshëm,  në  pikën  2  thuhet:  “Shqyrtimi  i 

jashtëzakonshëm  nuk  mund  të  fillojë  brenda  (gjashtë  muajsh)  të  shqyrtimit  periodik  apo  para 

përfundimit  të  shqyrtimit  të  jashtëzakonshëm  të  mëhershëm.”  Me  këtë  shqyrtim  të 

jashtëzakonshëm që po ndodh, tregohet që ZRrE është duke vepruar në mënyrë jo të  ligjshme pasi 

që nuk ka të drejtë të fillojë një proces të tillë para 6 muajsh prej shqyrtimit periodik” 

Edhe pse kjo ngjarje e jashtëzakonshme mund të ketë ndikim në të hyrat e të gjithë të licensuarve, 

në këtë rast edhe të OSSH, duhet të theksojmë se kërkesa ka ardh nga Furnizuesi Publik, dhe nenet e 

përmendura më sipër nuk janë relevante për këtë Shqyrtim të Jashtzakonshëm. ZRRE është njoftuar 

nga  të  licensuarit se kjo ngjarje do  të ndikoj  tek  të gjithë  të  licensuarit, sidomos në mbulimin e  të 

hyrave të lejuara, ZRRE ka rekomanduar vetëm hapa të domosdoshëm edhe në kuadër të kërkesave 

të operatorëve. Poashtu, gjatë azhurnimeve  të  rregullta do  të analizohen  të gjitha ndryshimet në 

mes  të  kostove  aktuale  dhe  atyre  të  lejuara  gjatë  vitit  Rregullativ  2014.  Ndërsa  sa  i  përket 

dispozitave  ligjore,  të  përmendura  nga  KOSID,  sipas  Rregullës  për  Çmimet  e  Furnizuesit  Publik, 

Shtojca 5, pika 2 përcaktohet  “Shqyrtimi  i Jashtëzakonshëm nuk mund të fillojë brenda tre muajsh 

të shqyrtimit të vlerave hyrëse apo përfundimit të shqyrtimit të jashtëzakonshëm të mëhershëm” 

Në raportin Konsultativ ZRRE ka paraqitur në detaje proceset e ndryshme tarifore sipas Rregullës për 

Vendosjen  e  Çmimeve  të  Furnizuesit  Publik,  ku  është  sqaruar  se  sipas  Nenit  3,  paragrafi  4  të 

Rregullës së Furnizimit, të hyrat e lejuara maksimale përcaktohen si në vijim: 

(para. 3.1) Të hyrat e lejuara maksimale përcaktohen në azhurnimet vjetore (Neni 5); 

(Sqarim nga ZRRE: Vendimi mbi azhurnimet vjetore në Kosovë është marrë në vitin 2014) 

(para 3.2) Llogaritja e të hyrave të lejuara maksimale përdorë vlerat hyrëse të caktuara gjatë 

Shqyrtimeve të vlerave hyrëse; dhe 

(Sqarim nga ZRRE: Vendimi mbi Shqyrtimin e parë periodik në Kosovë është marrë në vitin 2013) 

(para. 3.3) Shqyrtimet e jashtëzakonshme (neni 6), që përfshijnë përshtatjen e të hyrave të lejuara 

maksimale  për  ndryshimet  materiale  në  kosto  apo  në  të  hyra  që  shkaktohet  nga  njëngjarje  e 

jashtëzakonshme, do të realizohen kur është e nevojshme. 

(Sqarim nga ZRRE: Konsultimet publike janë duke u bërë për këtë çështje) 

Neni 6 i Rregullës së Furnizimit, respektivisht Shtojcat 5 dhe 6 përcaktojnë proceset e shqyrtimeve të 

jashtëzakonshme  si  dhe  definojnë  se  cilat  ngjarje mund  të  kualifikohen  si  të  jashtëzakonshme. 

Shtojca 5 shpjegon procesin e shqyrtimeve të jashtëzakonshme dhe Shtojca 6 definon se cilat ngjarje 

mund  të kualifikohen  si  të  jashtëzakonshme. Sa për  sqarim Rregulla për Vendosjen e Çmimeve  të 

FPEE ka 8 Shtojca për të sqaruar detajisht proceset e vendosjes së çmimeve, mirëpo proceset janë të 

ndara dhe janë si në vijim: 

shtojca 3 procesi i shqyrtimit të vlerave hyrëse (Shqyrtimi periodik i 2013); 

shtojca 4 procesi i azhurnimeve vjetore (Shqyritimi 2014); 

shtojca 5 procesi i shqyrtimit të jashtëzakonshëm (konsultimi publik është duke u bërë tani). 

 KOSID  thekson  se ngritja e  tarifave  të energjise elektrike po bëhet  si  rezultat  i keqmenaxhimit  të 

Qeverisë, KEK dhe KEDS.  I  tërë  raporti është duke u  thirrë në ngjarje  të  jashtëzakonshme mirëpo 

gjëndja e  jashtëzakonshme ka qënë vetëm 2‐3  javë pas shpërthimit të Kosovës A, meqënëse A3 ka 

hyrë në  funksion menjëherë pas 2‐3  javësh dhe kështu është  tejkaluar gjëndja emergjente. KOSID 

mendon se dështimi i Qeverisë, bordit politik të KEK dhe menaxhmentit po i ngarkohet qytetarëve të 

Kosovës.  KOSID  poashtu  thekson  se  Raporti  Konsultativ  gjithmonë  i  referohet  ngjarjes  së 

jashtëzakonshme mirëpo  asnjëherë  nuk  përmëndet  që  kjo  tarifë  do  të  aplikohet  vetëm  deri  në 

tejkalim  të  "krizës".  Prandaj  KOSID mendon  se  shtrenjtimi  po  bëhet me  pretekst  të  gjëndjes  së 

jashtëzakonshme por me efekt të përhershëm.” 

Sqarime  të detajuara  janë dhënë nga  ZRRE në Raportin  konsultativ  lidhur me arsyeshmërinë e  të 

licensuarve për këtë Shqyrtim të Jashtëzakonshëm. Informata më të detajuara  janë dhënë edhe në 

kërkesën e të dy të licencuarve, KEK dhe KEDS, për pasojat e shpërthimit në TC Kosova A si dhe për 

mungesën e prodhimit vendor krahasuar me nevojën për furnizim të rregullt të konsumtorëve.  

Të hyrat e lejuara të Furnizuesit Publik janë të përcaktuara në baza vjetore dhe procesi i shqyrtimit të 

jashtzakonshëm për të hyrat maksimale të lejuara bëhet për këtë vit. Ndërsa siç është shpjeguar më 

lart,  gjatë  procesit  të  azhurnimeve  vjetore  Neni  5  i  Rregullës  do  të  përcaktohen  kostot  e  vitit 

rregulative 2015. ZRRE nuk mund të paragjykojë nivelin e tarifave në të ardhmen për shkak të shumë 

faktorëve të ndryshueshëm që ndikojnë në nivelin e tyre. Ndryshimet në koston e sistemit, siç është 

kjo e rritjes së tarifave për shkak të rritjes së kostos së importit, merren parasysh gjatë shqyrtimeve 

të ardhshme  të tarifave dhe nëse gjatë shqyrtimeve vërehet se niveli  i tarifave është më  i  lartë se 

kostot  e  arsyeshme  të  sistemit,  të  vlerësuara  nga  ZRRE,  atëherë  ZRRE  do  të  përshtasë  tarifat  në 

pajtim me Rregullat e Çmimeve.  

KOSID komenton se shuma e 7 milionave të kërkuara nga KEK për sanimin e kësaj gjëndjes, në fakt 

janë për  të mbuluar  rritjen e  rrogave  të punëtorëve  të KEK që u bë në mënyrë  të paligjshme nga 

qeveria  e  Thaçit  para  zgjedhjeve.  Përderisa  A4  dhe  A5  kanë  qënë  të  planifikuara  të  jenë  jashtë 

funksionit deri në  fund të këtij viti për remont sic është  thënë dhe më herët, KOSID beson se dhe 

importi i energjisë është kalkuluar me ngritjen e fundit të energjisë në 2014. 

KOSID konsideron që njoftimi për dhënie të kontratës për riparimin kapital të turbinës me avull tipi K 

200‐130‐1 dhe gjeneratorit elektrik tipi TGV‐200 për njësite A4 dhe A5 TC Kosova A ka dështuar dy 

herë: Publikimi i parë: 04.10.2013 dhe Publikimi i dytë: 23.04.2014. Plani për remont të Kosovës A4 

dhe A5 ka qënë më herët  të planifikuara. KOSID mendon që Plani operativ  i KEK‐ut për vitin 2014 

duhet të jëtë pubik, në të cilin shihet që remonti i blloqeve nuk shkakton gjëndje të jashtëzakonshme 

përshkak  se  kanë qënë  të planifikuara. Gjithashtu, KOSID  thekson  se Plani operativ duhet  të  jetë 

publik për cdo vit. 

Sqarime  të detajuara  janë dhënë nga ZRRE në Raportin Konsultativ  lidhur me arsyeshmërinë e  të 

licencuarve për këtë Shqyrtim të Jashtëzakonshëm. Informata më të detajuara janë dhënë edhe në 

kërkesën e të dy të licencuarve KEK dhe KEDS për pasojat e shpërthimit në TC Kosova A.  

Rritja e pagave të punëtorëve është vendim i operatorëve, mirpo për arsye të sqarimit, ZRRE thekson 

se  shuma  e  kërkuar  nga  KEK‐u  përmes  Shqyrtimit  të  jashtëzakonshëm  nuk  është  kërkuar  për  të 

mbuluar shpenzimet e pagave për punëtorë por është kërkuar për të mbuluar shpenzimet shtesë për 

riparime  të cilat nuk  janë  të parapara në  të hyrat aktuale  të aprovuara nga ZRRE. Në mungesë  të 

informatave konkrete mbi hetimet në TC Kosova A për shkaqet e shpërthimit, ZRRE nuk rekomandon 

ngarkimin e konsumatorëve me kostot e  investimeve kapitale  të nevojshme për sanimin e njësive 

gjeneruese. Për më tepër, KEK vlerëson se do të humbasë një pjesë të konsiderueshme të të hyrave 

të  lejuara nga aktiviteti  i gjenerimit  të energjisë elektrike sikur  shpërthimi  të mos kishte ndodhur. 

ZRRE  do  të  përqëndrojë  vëmendjen  në  rezultatet  e  hetimit  kur  ato  të  jenë  publike  dhe  do  të 

ndërmarrë veprimet adekuate që ZRRE  i konsideron të nevojshme sipas  legjislacionit në fuqi. ZRRE 

do  të  analizoj  të  gjitha  ndikimet  e  kësaj  ngjarje  edhe  në  të  hyrat  maksimale  të  lejuara  gjatë 

shqyrtimeve të rregullta vjetore. ZRRE rekomandon së pari të priten rezultatet e hetimit të shkakut, 

në mënyrë që të kuptojmë nëse ka qenë apo nuk ka qenë ngjarja e jashtëzakonshme nën kontrollin e 

Gjeneratorit të Rregulluar (Paragrafi 1.3 (i) i Shtojcës 7 të Rregullës së Gjenerimit). 

Ky koment nuk ka ndikuar në vlerësimin fillestar të ZRRE‐së. 

7 Përmbledhje e Rezultateve 

Ngjarja  e  jashtëzakonshme  e  humbjes  së  gjenerimit  nga  njësitë  A3,  A4  dhe  A5  të  Kosovës  A  ka 

rezultuar në humbje të energjisë elektrike të prodhuar nga gjenerimi vendor në vlerë prej 427 GWh. 

Sipas  vlerësimeve  të  ZRRE‐së,  në  skenarin  më  optimist,  prodhimi  i  humbur  do  të  rezultojë  në 

reduktim të eksportit në vlerë prej 112.4 GWh dhe në rritje të importit në vlerë prej 312 GWh.  

Sipas  legjislacionit  sekondar  në  fuqi,  ZRRE  është  e  obliguar  që  të  iniciojë  shqyrtim  të 

jashtëzakonshëm kurdo që kostoja në  sistemin energjetik ndryshon në masë që  tejkalon pragun e 

materialitetit prej 5% të kostos së vlerësuar nga ZRRE gjatë shqyrtimit tarifor. Ndikimi neto i kostove 

që kanë rezultuar nga ndryshimet në balancë të energjisë është €12.4 milionë që paraqet 5.18% të 

kostove të sistemit që tejkalon pragun e materialitetit.  

Pas  shqyrtimit  të  aplikacioneve  të  KEK‐ut  dhe  KEDS‐it për  shqyrtim  të  jashtëzakonshëm,  ZRRE  ka 

propozuar në Raportin Konsultativ  të publikuar më 13 gusht që MAR  i FPEE‐së  të  rritet për €12.4 

milionë për të mbuluar koston shtesë të energjisë së importuar.  Njëkohësisht, ZRRE ka propozuar që 

të mos  pranojë  kërkesën  për  shqyrtim  të  jashtëzakonshëm  të MAR  të  KEK‐ut  pa  konfirmim  që 

Ngjarja  e  Jashtëzakonshme  ka  qenë  jashtë  kontrollit  të  KEK,  sipas  legjislacionit  sekondar  në  fuqi. 

ZRRE ka kërkuar komentet e palëve të interesit për propozimet e saj. 

ZRRE pas  shqyrtimit  të  të gjitha  komenteve  të palëve  të  interesit, propozon që  tarifa mesatare e 

energjisë  elektrike me pakicë  të  rritet për  5.18% për  të  reflektuar  rritjen  e  kostos  së  importit  të 

energjisë  elektrike  në MAR‐in  FPEE‐së.  Ndryshimi  i  kostos  mesatare  të  blerjes  së  energjisë me 

shumicë nga 27.3  të përcaktuar në Procesin e Azhurnimeve vjetore në 29.5 €/MWh në Procesin e 

Shqyrtimit  të  Jashtëzakonshëm  ndikon  në  rritjen  e  kostos  së  operimit  për  të  licencuarit.  Çdo 

ndryshim në të Hyra që rezulton nga ky Shqyrtim i Jashtzakonshëm në krahasim me të hyrat e lejuara 

maksimale nga ZRRE për vitin rregullativ 2014 për secilin të licencuar, në këtë rast KEK, KOSTT, OSSH 

dhe FPEEdo të analizohet dhe sipas vlerësimeve edhe do të kompensohet në Azhurnimin Vjetor të 

radhës dhe në Përshtatjet e Rregullta të vitit rregullativ 2015. 

Shtojca 1: Propozimi për tarifat me pakicë 

 

 

 

 

 

Sezona e 

lartë

Sezona e 

ulët

Sezona e 

lartë

Sezona e 

ulët

1 tetor ‐ 

31 mars

1 pril l  ‐ 30 

shtator

1 tetor ‐ 

31 mars

1 pril l  ‐ 30 

shtator

Tarifa fikse e konsumatorit €/konsumator/muaj

Fuqia e angazhuar €/kW/muaj

Energjia aktive (P) €c/kWh

Tarifa fikse e konsumatorit €/konsumator/muaj

Fuqia e angazhuar €/kW/muaj 6.70 6.70 7.04 7.04

€c/kWh Tarifë e Lartë 7.78 2.30 8.18 2.42

€c/kWh Tarifë e Ulët 3.23 1.89 3.40 1.99

Energjia reaktive (Q) €c/kVArh 0.00 0.00 0.00 0.00

Tarifa fikse e konsumatorit €/konsumator/muaj

Fuqia e angazhuar €/kW 6.96 6.96 7.32 7.32

Energjia aktive (P), prej  së cilës €c/kWh Tarifë e Lartë 8.13 3.52 8.55 3.70

€c/kWh Tarifë e Ulët 4.30 3.17 4.52 3.33

Energjia reaktive (Q) €c/kVArh 0.79 0.79 0.83 0.83

Tarifa fikse e konsumatorit €/konsumator/muaj

Fuqia e angazhuar €/kW 5.99 5.99 6.30 6.30

Energjia aktive (P), prej  së cilës €c/kWh Tarifë e Lartë 9.11 4.06 9.58 4.27

€c/kWh Tarifë e Ulët 4.91 3.70 5.16 3.89

Energjia reaktive (Q) €c/kVArh 0.79 0.79 0.83 0.83

Tarifa fikse e konsumatorit €/konsumator/muaj

Fuqia e angazhuar €/kW 3.49 3.49 3.67 3.67

Energjia aktive (P), prej  së cilës €c/kWh Tarifë e Lartë 10.12 5.62 10.64 5.91

€c/kWh Tarifë e Ulët 6.38 5.30 6.71 5.58

Energjia reaktive (Q) €c/kVArh 0.79 0.79 0.83 0.83

Tarifa fikse e konsumatorit €/konsumator/muaj

Energjia aktive (P) €c/kWh Tarifë e vetme 12.46 8.06 13.11 8.48

Energjia aktive (P), prej  së cilës €c/kWh Tarifë e Lartë 15.00 9.83 15.78 10.34

€c/kWh Tarifë e Ulët 7.50 4.91 7.89 5.16

Tarifa fikse e konsumatorit €/konsumator/muaj

Energjia aktive (P) për konsum:

€c/kWh Tarifë e Lartë 5.55 3.99 5.84 4.20

€c/kWh Tarifë e Ulët 2.79 1.99 2.94 2.09

€c/kWh Tarifë e Lartë 7.70 5.51 8.10 5.80

€c/kWh Tarifë e Ulët 3.86 2.76 4.06 2.90

€c/kWh Tarifë e Lartë 11.17 8.00 11.75 8.41

€c/kWh Tarifë e Ulët 5.58 4.01 5.86 4.22

Tarifa fikse e konsumatorit €/konsumator/muaj

Energjia aktive (P) për konsum:

<200kWh/muaj  (Blloku i  parë): €c/kWh Tarifë e vetme 4.96 3.54 5.22 3.72

200‐600kWh/muaj  (Blloku i  dytë): €c/kWh Tarifë e vetme 6.86 4.91 7.22 5.16

>600 kWh/muaj  (Blloku i  tretë): €c/kWh Tarifë e vetme 9.95 7.14 10.47 7.51

Konsumi  i  vlerësuar:

<200 kWh/muaj €/konsumator/muaj

200‐600 kWh/muaj €/konsumator/muaj

>600 kWh/muaj €/konsumator/muaj

Tarifa fikse e konsumatorit €/konsumator/muaj

Energjia aktive (P) për konsum: €c/kWh Tarifë e vetme

Tarifa e lartë aplikohet prej orës 07:00 ‐ 22:00 gjatë sezonit të lartë dhe prej orës 08:00 ‐ 23:00 gjatë sezonit të ulët.

Konsumatori ngarkohet me energji reaktive mbi atë të lejuarën që korrespondon me cos(Φ)=0.95

49.01

78.53 82.59

8 Ndriçim publik
3.50 3.68

10.09 10.61

>600 kWh/muaj  (Blloku i  tretë):

6

0.4kV matësi  1 

tarifor (1‐vlerësh, 

shtëpiak)

2.50 2.63

7
0.4kV (shtëpiak pa 

matës)

25.75 27.08

46.60

4 0.4kV Kategoria II

3.50 3.68

5

0.4kV matësi  2 

tarifor (2‐vlerësh, 

shtëpiak)

2.50 2.63

<200kWh/muaj  (Blloku i  parë):

200‐600kWh/muaj  (Blloku i  dytë):

2 10kV

5.49 5.77

3

0.4 kV Kategoria I 

(konsumatorët e 

mëdhenj  të 

energjisë reaktive)

3.09 3.25

0‐2 110kV

100.38 105.58

Energjia aktive (P), prej  së cilës

1 35kV

13.27 13.96

Të rishqyrtuara 

2014

0‐1 220kV

200.75 211.15

15.88 16.70

2.45 2.58

Grupi  

Tarifor

Niveli  i  tensionit të 

furnizimit
Elementi  Tarifor Njësia

Koha gjatë 

ditës  

Të miratuara 

2014


